MINUTI 

KAMRA TAD-DEPUTATI

IT-TNAX-IL PARLAMENT

KUMITAT PERMANENTI DWAR IL‑KONTIJIET PUBBLIĊI

LAQGĦA NRU. 34

It-Tnejn, 27 ta’ Jannar 2014

Il-Kumitat Permanenti dwar il-Kontijiet Pubbliċi ltaqa’ fil-Palazz, il-Belt Valletta,  fis-7:01p.m.

L-Onor. Tonio Fenech, President tal-Kumitat, ippresieda.

PREŻENTI

l-Onor. Owen Bonnici (Segretarju Parlamentari għall-Ġustizzja),  l-Onor. Chris Agius, l-Onor. Justyne Caruana, l-Onor. Claudio Grech u l-Onor. Charles Buhagiar (sostitut) kienu preżenti.
 
TALBA

L-Iskrivana tal-Kumitat qalet it-talba.

MINUTI 

Il-Minuti ta’ Laqgħa Nru. 31 li saret it-Tlieta, 17 ta’ Diċembru, 2013, ġew konfermati.

KORRISPONDENZA

Iċ-Chairman informa lill-Kumitat li kien irċieva kopja ta’ korrispondenza mibgħuta lill-Ministru għall-Finanzi, l-Onor. Edward Scicluna, mill-Awditur Ġenerali intitolata “Gozo Channel Company Ltd. Audit”.

EŻAMINAZZJONI TAL-KUNTRATT IFFIRMAT BEJN IL-KUMMISSARJU TAL-ARTIJIET U L-MALTA SHIPBUILDING DATAT 20 TA’ AWWISSU 1979 U EŻAMINAZZJONI TAL-KUNTRATT IFFIRMAT BEJN IL-MALTA SHIPBUILDING U L-MALTA LABOUR PARTY FIT-22 TA’ AWWISSU 1979 (Kont.) 

Fil-bidu tal-laqgħa, fuq suġġeriment taċ-Chairman, il-Kumitat qabel li kull dokument li jiġi ppreżentat lill-Kumitat fil-kors ta’ din id-diskussjoni, jiġi magħmul pubbliku u jitqiegħed fuq il-website tal-Parlament.

Il-Kumitat stieden lis-Sur Raymond Camilleri, lil Dott. Joseph Bugeja u lis-Sur Paul Miruzzi, Direttur Ġenerali fid-Dipartiment tal-Artijiet, Kummissarju tal-Artijiet u ex Direttur Ġenerali fid-Dipartiment tal-Artijiet rispettivament sabiex jieħdu sehem fid-diskussjoni u jirrispondu għad-domandi tal-Membri.

Il-Kumitat talab biex sa nhar it-Tnejn, 3 ta’ Frar 2014, id-Dipartiment tal-Artijiet jibgħat kopja ta’ dawn id-dokumenti:

· Kopja scanned tal-files relatati mal-kuntratti msemmija;
· Lista ta’ proprjetajiet b’ċens perpetwu li kienu fi stat ħażin u li d-Dipartiment tal-Artijiet iddeċieda li jibda l-proċeduri sabiex jeħodhom lura; u
· Kopja tal-kuntratt li kien sar fuq l-art li hemm tmiss mal-lukanda Riviera Martinique f’Għajn Tuffieħa.

Fit-7:40 p.m. il-Kumitat aġġorna għal nhar l-Erbgħa 12 ta’ Frar 2014 bl-istess aġenda meta għandhom jerġgħu jissejħu quddiemu d-Direttur Ġenerali fid-Dipartiment tal-Artijiet u l-Kummissarju tal-Artijiet.
	
  	





		ANNA BRINCAT
		SKRIVANA TAL-KUMITAT



KONFERMATI    







		ONOR.  TONIO FENECH, M.P.
		PRESIDENT TAL-KUMITAT

